
अतारांकित प्रश्‍न संख्‍या  3674
जिसका उत्‍तर 03 अप्रैल, 2017 को दिया जाना है ।
.....
बांध की सुरक्षा संबंधी राष्ट्रीय सम्मेलन
3674. श्री डी. राजा: 
क्या जल संसाधन नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या हाल में बांध की सुरक्षा संबंधी राष्ट्रीय सम्मेलन आयोजित किया गया था; 
(ख) 
यदि हां, तो देश में बांधों की सुरक्षा और काफी पुराने बांधों को प्रतिस्थापित करने के लिए सम्मेलन में उठे मामलों और प्रस्तुत कार्य योजना का ब्यौरा क्या है; और 
(ग) 
क्या सम्मेलन में दुर्घटना के प्रति संवेदनशील बहुत पुराने बांधों को अभिचिन्हित किया गया था, यदि हां, तो तत्‍संबंधी ब्यौरा क्या है?
उत्‍तर
जल संसाधन, नदी विकास और गंगा संरक्षण राज्‍य मंत्री (डॉ. संजीव कुमार बालियान)
(क) जी, हां। केन्‍द्रीय जल आयोग ने उत्‍तराखंड जल विद्युत निगम लि. तथा आईआईटी, रूड़की के सहयोग से आईआईटी रूड़की में 18 और 19 फरवरी, 2017 को तीसरा राष्‍ट्रीय बांध सुरक्षा सम्‍मेलन आयोजित किया था।
(ख) से (ग) सम्मेलन में कुल छह तकनीकी सत्र थे। सम्‍मेलन में बांधों की सुरक्षा अर्थात् पुराने हो रहे बांधों की स्थिति और सुधारात्‍मक उपाय; मौजूदा बांधों में बाढ़ प्रबंधन; बांधों की आयोजना, डिजाइन, निर्माण तथा पुनरूद्धार, नई तकनीकों; बांधों के रख-रखाव आधारित आकलन में नवीनता; सतत बांध सुरक्षा उपायों के लिए सांस्‍थानिक सुदृढ़ीकरण और आपदा से उबरने के लिए बांधों हेतु तात्‍कालिक कार्ययोजना से जुड़े विभिन्‍न मुद्दों पर चर्चा की गई।
राष्‍ट्रीय बांध सुरक्षा सम्‍मेलनों का आयोजन, बांध पेशेवरों के ज्ञान और अनुभव को साझा करने के लिए किया जाता है जिससे बांध सुरक्षा संबंधी मुद्दों के समाधान के लिए कार्यनीतियां बनाने में सहायता मिलती है। सम्मेलन में हुई चर्चा से सामने आई सिफारिशों के साथ-साथ स्‍वीकृत तकनीकी पेपरों को एक संग्रह के रूप में प्रकाशित करने के लिए समेकित किया गया है। संग्रह, राज्‍य सरकारों तथा अन्‍य बांध स्‍वामी अभिकरणों, शिक्षण संस्‍थाओं एवं शोध संस्‍थानों को परिचालित किया गया है। इसके अलावा, उनके संदर्भ और कार्यान्‍वयन के लिए https://www.damsafety.in/ वेबसाइट भी बनाई गई है।

